
Учыр ортче «условной» интыын, кытын висисьёсты эмъяло. Но эмъясь мурт — со
зэмос эмчи овол, со - ЛИРА (текстын бадзым букваосын аббревиатура сямен
сётэмын). Валамон ини, та образ символизировать каре лираез, музаез. Мифологиысь
образ туала больницае выжытэмын, туала тодон-валанэн но кужымен
пачылмытэмын. Озьы дыр-вакыт но условной луэмын, кытчы сураськемьш,
суредаськемын вашкала миф но туала технология.

«Кылбуроман» кылбурысь герой (мон) ЛИРА-лэн кабинетаз кылиськыса сылэ
(«гольык» мотив) но возьма, ку солэн вирсэраз пось укол пуктозы. «Пбсь укол» —
метафора, дасо кылъёсын верано мае ке кык-куинь кылын водггон. Та метафораысь
льтдзисьес адзыны кулэ наркоманилы очкаронэз но (вирад наркотикъёсты бышкон
интые, умойгес «лирикаез» пыртыны), туала даурмылэсь дурыстэм висись луэмзэ но
(тамында висисьёс дунне вылын ноку ой вал на). Озьы ке но, метафоралэн валтйсь
пуштросэз таче: зэмос поэзия, со зэмос ке, аслаз кужымезъя «пось укол» кадь луэ.
Оло, со гинэ быгатоз эмъяны асьмелэсь висись даурмес но курадзись лулмес — гольык
кыльыса кынмись лулмес (8:48-49).

Эрик Батуев улонысь вазь ой кошкысал ке, эшшо но тросгес гожъяськысал на.
Кылбурет удысьш малпанъёсыз солэн бадзымесь вал. Кылсярысь, нимысьтыз ужа вал
со вакчи (афоризмо) удмурт кылбуръёс бордын. Та удысьш, паймонэз овол, автор
чакла вылэм XVII даурысь Франциысь Лабрюйерез но Вовенаргез, нош туалаосыз
пблысь — Австриысь Эрих Фридэз. Озьы Э. Батуев гожтэ одйг чуръем гинэ кылбур:
«Басьты киосме но зыгырты астэ», кытын лирической геройлэн возьдаськись луэмез
но, зырдыт яратонэз но, серембур-юморез но огинэ вуыса усьтйсько.

Озьыен, Эрик Батуев, Сергей Матвеевен но Рафит Миннекузинэн артэ, 1990-тй
аръёсы удмурт поэзиез эшшо но вылэгес жутйз. Солэн малпаськон манерез, быдэс
дуннелы усьтйськемез, дйсьтйсь луэмез быдэс литературамес малпаськисьгес,
усьтйськисьгес, дйсьтйсьгес кариз.

AS. Шкляев
Эрик Батуев - эрико журналист

Удмурт литератураын но журналистикаын вал ни Батуев - удмурт
драматургилэн одйгез кичолтйсез. Со гожъясысиз 1920-тй аръёсы. Ассэ нимаз
Марксистский. Выль улонлэсь идеологизэ гажамзэ возьматйз озьы. Валера воштйз

нимзэ. Луиз Эрик Батуев. Малызэ - мыным вераны шуг. Эрик мукет нимын
гожъяськись кылбурчи-журналист но удмурт литературами вал ни - Александр Эрик.
Валерийлэн, оло, потйз аслэсьтыз котъкытй лобан мылкыдзэ возьматэмез. Зэм ик но,
удмурт кбм пушкысь потыса, Валера быдэс дуннетй ветлйз, быдэс Европаез
котыртйз, вань огыр-бугыр интыосы («горячие точки») вуъглйз.

Валерий Батуев удмурт журналистикаын Игнатий Гаврилов но Валерий
Глезденёв борсьы ож сярысь куинетйез гожъясь вал. Бен, ож сярысь мукетъёсыз но
гожъязы. Но соос полысь чапак таос вал «военной корреспондентъёс». Игнатий
Гаврилов Быдзым ож дыръя «дивизионкаын» ужаз. Валерий Глезденёв Афганистанын
асьме солдатъёслсь ожмаськемзэс возьматылйз. Кыкназы ик соос военной формаен
ветлйзы, юнматэмын вал ас военной частьёсазы. Идеологизы ласянь ожез
возьматыны кулэ вал озьы, кызьы куриз соку кивалтйсь партилэн но военной
командованилэн идеологизы но политиказы.

Валерий ассэ лыдъяз эрико («независимой») журналистэн. Со гожъяз озьы,
кызьы со ачиз адзиз улонэз но ожъёсты. Военной формаен оз ветлы. Кияз ож
кивалтос оз кутылы. (Международной гуманитарной право журналистэз мед утёз
шуыса, журналистлы овол нуллоно военной форма но, пычал но, овол пыриськоно
ожъёсы, овол пуксьылоно ожчиослэн транспортазы). Конфликтэ пыриськемъёс
полысь сооссэ но, таоссэ но кылзылйз, кинлэсь шонерзэ, кинлэсь пояськемзэ
тодыны тыршыса.

Валерийлэн матысь эшез удмурт актёр Женя Андреев вера таче учырез.
Валерийлы федерал частьёс дорысь потоно чечен боевикъёс доры. Отысь солы
басьтоно информация, тодоно, мар понна соос ожмасько, кыче куронъёс пукто но
мар. Соосызлэн но таосызлэн окопъёссы куспын — ог жыны километр. Валерийлы
шуо, лотод ке пот, но ми тыныд нокыче гарантия ум сётйське, асьмелэнъёс тонэ
мышласянь уз ыбе шуыса: соос ведь малпалозы, асьме солдат озьы тушмонъёс пала
пегз'е. Гарантия овол, тонэ чечен боевикъёс но уз ыбе шуыса: малпалозы, та кыче ке
шпион яке провокатор. Озьы ке но, Валера выжоно кариське 500 метръем мсжаез.
Но выжон куспетйз солэн йырсиез пурысьта. «Аргументы и факты» газетлэн
Н.Зятьков редакторез берло гожтоз, Валерий ветлылйз сыче интыосы, кытчы сое
келялляны туж кышкыт вал.

Мон тодэмъя, Валерий туж востэм вал. Куддыр ас пушкам малпалляй но, кызьы
меда со информантъёсыныз ужа. Веть журналистика котырын бергась адямиос
куддыръя шуыло, журналист керпотйсьтэм («наглой») луыны кулэ шуыса. Но Валера
ас востэм сямыныз но кышкасьтэм сюлмыныз пумиськылиз Хасбулатовен но,
Дудаевен но, Масхадовен но, Яндарбиевен но, Басаевен но, Волковен но, Акаевен
но, Аушевен но, мукетьёсыныз но кивалтйсьссын, огшоры боевикъёсын но, федерал
ожмасысись солдатъёсын, офицеръёсын но. Оло, юан кылдоз, кызьы со
тушмоньесын но пумиськылиз но соосын интервьюоссэ печатлаз шуыса.-Со шунды
пуксён палась асьме доры вуэм традиция: журналистлы кылзоно ваньзэсты,
обществолэн правоез вань котькинлэсь информацизэ кылзыны. Сыче стилен
ужаменыз ик, со ваньзэсты кылзэ но зэмлыко информация сётэ шуыса, Валериез
гажало вал.

Валерийлэсь интервьюоссэ лыдзиськод ке, паймиськод солэн лэчыт
юанъёсызлы. Сыче юанъёс сётон понна трос тодэм сяна, кулэ на кьгшкасътэм луон.
Собере со юанъёс лэчытэсь ке но, геройлэсь адями данлыксэ уг уськыто. Лэчыт юан
пуктыса, Валерий бугыртэ туж узыр информациез. Син шоры пуктытэ геройзэ солэн
ответъёсыныз. Тани со героеныз вераське-вераське но ггумаз юа: а малы тй туш
нуллыны кутскиды? Интервьюлэн ггумаз сыче частной юанъёс юртто героез
сямъёсыз, солэн пушулонэз ласянь усьтьшы.

Интервью басьтыкуз, Валерий тырше аслаз материалэзлы туала шом пычатыны,
зуч сямен вераса, актуальностьсэ жутыны, туала ужпумен герзаны. Тани со лыктэ
Ижевске. Пумиське Галина Кулаковаен. Асьме быдзым спортсменкамы сярысь
мадьыса, акцент лэсьтэ Галиналэн курег вордэмез вылэ. Малы? Соку лэчыт сылэ вал
сиён-юон ласянъ ужпум. Валерий сыче деталь пыр возьматэ, тани таче дано адями но
уг кепыра курег вордыны, ма собере Галина гуртысь потэмын, скал кыскисьысь выли
спортэ вуэмын, али нош со выльысь берытске кадь гурт улонэ. Озьы асьмеос быдэс
дуннелы тодмо адямиез корка котыр улонэзъя но адзиськом.

Валерийлэсь интервьюоссэ лыдзыса, мон сыче но мылкыдэ вуисько. Кавказысь
ичи лыдо калыкъёс сярысь малпаськыса, Валерий ноку но палэнэ оз кельтылы
аслэсьтыз калыксэ но. Журналистикаын ужан сюрессэ но со веть «Удмурт
дуннеысен» кутскиз, удмурт кылзэ но оз вунэты, дорзэ но. Тани со вераське ингуш
калыклэн дано пиеныз, азьвыл президентэныз, афган героен Руслан Аушевен. Юа,
мар бордысен потйз огыр-бугыр улон, мар бордысен тй кутскысалды, выльысь
берыктыны ке луысал тупаса улонэз. Р. Аушев шуэ: национальной ужпумъёсты
сэрттонэз-пертчонэз мон ой кельтысал берлолы. Зэм ик но, асьмелэн кема чоже
лыдъязы, национальной ужпумъёсты берло но чотаны-басьтыны луоз шуыса.

